
	N
	Պետական մարմին 
	Դիտողություններ և առաջարկություններ 
	ՀՀ էներգետիկայի և բնական պաշարների նախարարության վերաբերմունքը

	1.
	ՀՀ ֆինանսների նախարարություն
	1.Նախագծով նախատեսվում է նախապատրաստել և ստորագրել ՀՀ էներգետիկայի և բնական պաշարների նախարարության և «Ռոսատոմ» Պետական Կորպորացիայի միջև ««Հայկական ԱԷԿ» ՓԲԸ-ի երկրորդ էներգաբլոկի շահագործման նախագծային ժամկետի երկարացման աշխատանքները կանոնակարգելու մասին» միջկառավարական Համաձայնագիր, որն էլ համարվում է միջազգային պայմանագիր և մինչև ստորագրվելը պետք է անցնի «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքով նախատեսված որոշակի պարտադիր ընթացակարգեր: Հաշվի առնելով վերոգրյալն անհրաժեշտ է 2.Նախագծի 3-րդ կետը շարադրել հետևյալ խմբագրությամբ.

«Հանձնարարել ՀՀ ֆինանսների նախարարին միջոցներ ձեռնարկել` ՌԴ ֆինանսների նախարարության հետ «Հայկական ԱԷԿ» փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման Ծրագիրը իրականացնելու վարկային միջոցների ներգրավման, միջկառավարական Համաձայնագրի ստորագրման նպատակով»:

3.Միաժամանակ հայտնում ենք, որ ճշգրտման կարիք ունի նախագծի 2-րդ կետի ենթակետերի համարակալումը, ինչպես նաև որոշման նախագծով տրված հանձնարարականի ժամկետները նպատակահարմար է ձևակերպել տեքստային մասերում:
	Առաջարկություններն ընդունվել են ՀՀ կառավարության որոշման նախագծի տեքստը խմբագրվել է: 
 

	2
	ՀՀ էկոնոմիկայի  նախարարություն
	Առաջարկություններ չկան:
	-

	3
	ՀՀ բնապահպանության նախարարություն
	Առաջարկություններ չկան:
	-

	4
	ՀՀ կառավարությանն առընթեր միջուկային անվտանգության կարգավորման պետական կոմիտեի
	ՙՙՀայկական ԱԷԿ՚՚ ՓԲԸ-ի երկրորդ էներգաբլոկի շահագործման նախագծային ժամկետի երկարացման Ծրագիրը՚՚ Հայկական ԱԷԿ ՓԲԸ-ի հետ համատեղ քննարվել է և բերվել է համապատասխանության  ՀՀ կառավարության 2012թ օգոստոսի 23-ի թիվ 1085 որոշման պահանջների հետ:
	Առաջարկությունն ընդունվել է և  ՀՀ կառավարության որոշման նախագծի տեքստը խմբագրվել է:

	5
	ՀՀ արդարադատության նախարարություն
	1.Նախագիծը չի համապատասխանում հավասար իրավաբանական ուժ ունեցող իրավական ակտի դրույթներին: Այսպես` նախագծի 1-ին կետով նախատեսվում է հավանություն տալ Հայկական ԱԷԿ-ի երկրորդ էներգաբլոկի շահագործման նախագծային ժամկետի երկարացման հայեցակարգային Ծրագրին, ինչը չի բխում ՀՀ կառավարության 2012 թվականի ապրիլի 19-ի թիվ 461-Ն որոշման 2-րդ կետի 3-րդ ենթակետի պահանջից, որով նախատեսվում է ՀՀ կառավարության հաստատմանը ներկայացնել Հայկական ԱԷԿ-ի թիվ 2 էներգաբլոկի շահագործման նախագծային ժամկետի երկարացման ծրագիրը:  
2.Օրենսդրական տեխնիկայի կանոնները մասամբ պահպանված չեն՝
1) նախագծի նախաբանում անհրաժեշտ է նշել ՀՀ կառավարության որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:   

2)  նախագծի 2-րդ կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:


	Առաջարկությունն ընդունվել է և ՀՀ կառավարության որոշման նախագծի տեքստը խմբագրվել է:
Առաջարկություներն ընդունվել են և ՀՀ կառավարության որոշման նախագծի տեքստը խմբագրվել է:

	6.
	ՀՀ կառավարության աշխատակազմ 
	1. Առաջարկում ենք նախագծի վերնագիրը համապատասխանեցնել ՀՀ կառավարության 2012 թվականի ապրիլի 19-ի 461-Ն որոշման 2-րդ կետի 3-րդ ենթակետին՝ նկատի ունենալով, որ ՀՀ կառավարության որոշմամբ պետք է հաստատվի <<Հայկական ԱԵԿ>> փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման ծրագիրը:
2. Նախագծի 1-ին կետով սահմանվող ծրագիրը անհրաժեշտ է հաստատել հավելվածի տեսքով, բացի այդ, դրա հետ կապված՝ պետք է նկատի ունենալ, որ այն պետք է լինի հայերեն լեզվով: Անհրաժեշտ է հանել նաև նույն կետի երկրորդ նախադասությունը:
3. Նախագծի 2-րդ և 3-րդ կետերից առաջարկում ենք հանել <<Հանձնարարել>> բառը, 2-րդ կետի 2-րդ և 3-րդ ենթակետերը միացնել իրար և խմբագրել:  Անհրաժեշտ է նկատի ունենալ նաև, որ միջկառավարական համաձայնագրերը, ըստ <<ՀՀ միջազգային պայմանագրերի մասին>> ՀՀ օրենքի, կնքվում են ՀՀ կառավարության անունից: Բացի այդ, նախագծի առանձին կետով անհրաժեշտ է սահմանել ուժի մեջ մտնելու ժամկետ՝ հաշվի առնելով, որ նախագիծը նորմատիվ բնույթի է:
4. Նկատի ունենալով, որ նախագծի 2-րդ կետի 1-ին ենթակետով և 3-րդ կետով նախատեսվում են կնքել միջկառավարական համաձայնագրեր՝ առաջարկում ենք ստանալ ՀՀ արտաքին գործերի նախարարության կարծիքը:


	Առաջարկությունն ընդունվել է և ՀՀ կառավարության որոշման նախագծի տեքստը խմբագրվել է:
Առաջարկությունն ընդունվել է ծրագիրը թարգմանվում է հայերեն լեզվով:

Առաջարկությունն ընդունվել է և ՀՀ կառավարության որոշման նախագծի տեքստը խմբագրվել է:
Առաջարկությունն ընդունվել է և որոշման նախագիծը համաձայնեցվել ՀՀ ԱԳՆ-ի հետ: 

	7
	ՀՀ արտաքին գործերի նախարարություն
	Ի պատասխան Ձեր 2013 թվականի հոկտեմբերի 2-ի N 05/20.2/3946-13 գրության` առաջարկում ենք «Հայկական ատոմային էլեկտրակայան» փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման ծրագիրը հաստատելու մասին» ՀՀ կառավարության որոշման նախագծի (այսուհետ` Նախագիծ) 2-րդ կետի 1-ին կետում նշված` ՀՀ և ՌԴ կառավարությունների միջև «Հայկական ատոմային էլեկտրակայանի երկրորդ էներգաբլոկի շահագործման նախագծային ժամկետի երկարացման ծրագրով իրականացվող աշխատանքները կանոնակարգելու մասին» միջկառավարական համաձայնագրի նախապատրաստման և ստորագրման գործընթացը կազմակերպել` առանց Նախագծում այն ներառելու և դրա ստորագրման համար ժամկետ սահմանելու:


Ինչ վերաբերում է Նախագծի 3-րդ կետում նշված ՀՀ և ՌԴ կառավարությունների միջև «Հայկական ատոմային էլեկտրակայան» փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման ծրագիրն իրականացնելու համար վարկային միջոցների ներգրավման նպատակով միջկառավարական համաձայնագրին` ապա առաջարկում ենք քննարկել դրա ստորագրման համար նախատեսված ժամկետը` հաշվի առնելով օրենսդրությամբ սահմանված ընթացակարգերի ապահովման անհրաժեշտությունը:


	Առաջարկությունն ընդունվել է:
ՀՀ կառավարության որոշման նախագծի տեքստը խմբագրվել է:

Ժամանակը բավարար է վարկային Համաձայնագիրը ստորագրելու համար:



ՀՀ էներգետիկայի և բնական պաշարների նախարար Արմեն Մովսիսյան
